
ÇÖL GÜNDƏLİYİNDƏN
NOTES FROM THE FIELD

ИЗ ПОЛЕВОГО ДНЕВНИКА
Çöldən küləkkimi, çaydan sel kimi Gördüm bugünyenə keçən ömrümü. Qayıtmayan günün, gəlməmiş günün Dərdilə inləməz qəlbimin simi.
ÖmərXəyyam MİLƏ UZANAN YOLLAR
Sabah yenidən yola çıxıräm, Mil düzünə gedən yola. Yeni tədqiqat yollarına. Necə də tez keçdi bahar, yay ayları; axtanşlarla dolu aylar, ulu yadigarlarla təmaslı aylar; harda qaldı kahalı qayalar, qalalı dağlar? Harda qaldı zümrüd ortüklü təpələr, sirli-sirli yazılı daşlar?
Indi artıq qızılı payız çağıdır və sanki arxada qalan  mənalı, ülfətli aylar heç olmamışdır. Sübh tezdən yeni yola çıxıram, məni görmədiyim sirli bir dünyaya aparacaq yola. Nə verəcəkdir bu yol mənə, haraya aparacaqdır  məni? Mil haqqmda, onun tarixi yadigarları haqqında nə bilirəm? Nə az, nə çox, onu bilirəm ki, Mil Azərbaycamnın ən böyük düzlərindən biridir, Kür-Araz ovlağının bir hissəsidir. Qərb tərəfdən  Qarabağ silsiləsilə əhatə olunmuşdur. Simal-qərbdə isə Qarabağ düzünə qovuşur. Bilirəm ki, bu düz onım ən yaxm sirdaşıdır. . Bəlkə də elə buna görə Mil ilə Qarabağ düzünün tarixi taleyi bir-birinə çox oxşardır.  biri düzlərdən Mil uzaq düşmüşdür. Dəli Kür onu Şirvan düzündən ayrı salmışdır. Coşğun Araz isə onu Muğana həsrət qoymuşdur.
Hardasa oxumuşam ki, Mil dıizünün dağətəyi hissədə hündürlüyü 500 m-ə qədər, şərqdə isə hətta okean səviyyəsindən aşağıdır. Öyrənmişəm ki, bu düz antropogen çöküntulərindən təşkil olunmuşdur. Burada yanmsəhra və çöl landşaftı inkişaf etmişdir. Onun neft və müxtəlif tikinti materialları kimi faydalı qazmtıları da vardır. Yayı quraq keçən mülayim isti yanmsəhra və quruçöl iqlimi var. Orta temperatur yanvarda 0-3°S, iyulda 25-27°S-dir. Lakin bu rəqəmlərə heç inanmıram, çünki çox adamdan eşitmişəm ki, qış aylarmda Mildə soyuqlar adamı kəsir, yay aylarında isə cəhənnəm istisi olur, yer-göy od tutub yanır. Çay şəbəkəsi demək olar ki, yoxdur. Bunımla belə bilirəm ki, Mil düziinün Sarısu, Ağgöl və Mehman kimi gölləri, Kür çayına yaxm olan yerlərində seyrək tuqay meşələri də vardır. Qəzetlərdən isə onu bilirəm ki, indi Mil düzündə bol pambıq, taxıl və üzüm yetişdirilir. Bundan əlavə onun təsərrüfatlarında baramaçılıq və heyvandarlıq da böyük yer tutur. Düzün qış otlaqları heyvandarlığm inkişafmda xüsusi əhəmiyyət kəsb edir. Milin təbii-coğrafi şəraiti haqqında ümumi təsəwürüm belədir. Onun tarixi-arxeoloji abidələri və onların öyrənilmə tarixi haqqındakı məlumatlanm isə bundan da azdır. Lakin bilirəm ki, tarixi abidələrlə zəngin Mil düzü son vaxtlara

kimi Azərbaycamn arxeoloji cəhətdən ən zəif öyrənilmiş bölgələrindən biri olmuşdur. Halbuki bu düzün tarixi yadigarları haqqında ilk məlumatlar hələ XIX əsrin birinci yarısında çap olunmuşdu. Belə ki, görkəmli mütəfəkkir, tarixçi və yazıçı Abbasqulu Ağa Bakıxanov hələ 1840-cı ildə yazdığı "Gülüstani-trəm" əsərində ilk dəfə olaraq Mil düzündə olan qədim qoşa minarələr, eləcə də sirli Örənqala şəhərinin yeri haqqında maraqlı məlumatlar vermişdir.
"Düzdə vaxtilə Beyləqan şəhəri olmuşdur. Indi bu şəhərdən yalnız dərin sükut içərisində göyə ucalan Mil gümbəzi adı ilə məlum olan yarımdairəvi minarət qalmışdır". Bu məlumat isə 1850-ci ildə Tiflisdə çap olunan "Kavkazski kalendar"da verilmişdir.
Məlumdur ki, 1849-cu ildə Mil düzündə rus şərqşünası N.V.Xanıkov olmuş-dur. Tədqiqatçı Örənqaladan bir qədər cənub-şərqdə yerləşən Peyğəmbər adlı qədim qəbristanlıqda olmuş və buradakı orta əsrlərə aid türbənin yazısmm üzünü çıxar-mışdı. "Burada ərəblərə məxsus Beyləqan şərəhinin xarabahqlan yerləşir. Yerli əha-li bunları Mil adlandırır.  səbəbdən ki, burada - günəşin amansızcasma yandırdığı susuz düzdə yalnız tənha bir minarət qalır". Bu sözlər məşhur alimin qeydlərindən götürülmüşdür.
Milin bu qədim abidələri haqqmda maraqlı və nisbətən geniş məlumata S.Vey-senqof adlı tədqiqatçmın 1884-cü ildə çap etdirdiyi əsərdə rast gəlirik. S.Veysenqof 1880-cı ilin əvvəllərində Mil düzündə axtarışlarda olmuş və bununla əlaqədar düzdə olan bir sıra abidələri nəzərdən keçirmiş, onlan bu və ya digər dərəcədə təsvir et-mişdi. Onun orta əsrlərə aid şəhər yeri haqqmda təsviri xüsusilə maraqlıdır: "Xara-balıqlarına əsasən belə nəticəyə gəlmək olar ki, Mil düzündə ən boyük şəhər Orən-qala olmuşdur. Düzün qədim arxlarmdan ən böyüyü olan Govurarx ona tərəf yönəl-dilmişdir. Yerli əhali buranı Beyləqan şəhərinin xarabalıqları hesab edir, sonralar  Orənqala adını almışdır. Indiki admı isə Viranqala - dağılan qala və ya Eylanqala, yəni ölən qala adlamrdan götürürlər. Hal-hazırda Mildə 2 verstədək uzanan kvadrat formalı qalanın qalıqlarını, onun içərisində yerləşən tikintiləri görmək olur. Onun ayrı-ayn yerləri əsl kərpic karxanasını xatırladır. Hər yanda müxtəlif formalı kərpic qınqlarma, bir çox hallarda kaşı kərpiclərə və saxsıya rast gəlmək olur. Saxsı qablar çox güman ki,  qədər də qədim deyildir, lakin hal-hazırda bu yerlərin köçəri əhalisi tərəfmdən işlədilən gil qablardan xeyli yaxşıdır. Onlar daha nəfısdir, incə, zərif, bəzi hallarda basma naxışlarla bəzədilmişdir. Mən buradan iki ədəd şüşə bilərzik qırığı da tapdım. Örənqaladan 3 verst şimal-qərbdə Milin xarabalıqları yerləşir. Bu hal-hazırda iki qrup kərpic qırıqları ilə təmsil olunmuşdur. Deyilənlərə görə 10 il bundan əvvəl burada kaşı kərpiclərdən mozaikası olan minarənin bünövrəsi var idi. Mil düzünün adı da bu minarədən götürülmüşdür".
Diqqəti cəlb edən cəhətlərdən biri də budur ki, S.Veysenqof Mil düzündə olarkən Uçtəpə adlı yerdə yerləşən nəhəng kurqanlara da diqqət yetirmiş, onlann təsvirini vermişdir.
Mil düzündəki kurqanlarla həvəskar arxeoloq E.A.Resler də çox maraqlanmış-dı. O, 1897-ci ildə Qarqarçaym sahilindəki Qalatəpədə tədqiqatlar aparmaqla yanaşı yerli kankanlarm köməyi ilə ondan azca cənubda yerləşən Yantəpə kurqanım da qazmağa cəhd göstərmişdi. Lakin müəyyən dəriklikdə çay daşlarına təsadüf etdiyin-

dən qazmtılan dayandırmışdı. E.A.ResIerdən sonra Mil düzündə uzun müddət əsaslı arxeoloji tədqiqatlar aparılmamışdı.
Bu sahədə müsbət dəyişikliklər yalnız Azərbaycanda sovet hakimiyyəti qurul-duqdan sonra edilmişdi. Otuzuncu illərdə Milə dəfələrlə arxeoloji səfərlər təşkil edilmiş, onun arxeoloji abidələri planlı şəkildə oyrənilməyə başlanmışdı. Lakin bu yeni tədqiqatların əsas istiqaməti orta əsrlərə aid abidələri,  cümlədən, Orənqalamn oyrənilməsinə yönəldilmişdi. Bununla belə bu tədqiqatlar Mil düzünün arxeoloji cə-hətdən öyrənilməsində tamamilə yeni mərhələ olmuş və boyük elmi əhəmiyyət kəsb etmişdi. Boyük Vətən müharibəsinin başlanması ilə Mildəki arxeoloji tədqi-qatlar müvəqqəvi dayandırılmış və belə vəziyyət əllinci illərə kimi davam etmişdi.
1953-cü ildə Azərbaycan SSR Elmlər Akademiyasmın təşəbbüsü ilə SSRl Elmlər Akademiyasmm Maddi mədəniyyət tarixi institutunun Mil düzündə geniş arxeoloji tədqiqatlar aparmaq üçün birgə ekspedisiyası yaradılmışdı. Ekspedisiyanm qarşısına böyük vəzifələr qoyulmuşdu. Bu vəzifələrə müvafiq ekspedisiya Mil düzündəki Örənqala şəhər yerində, Qaratəpə adlı abidədə, Üçtəpədəki kurqanların birində geniş qazıntı işlərinə başlamışdı.
Artıq altmcı ildir ki, ekspedisiya fəaliyyətdədir və keçən müddətdə Mildə əsaslı axtarışlar apara bilmiş və gözəl elmi nəticələr əldə etmişdir.
Bu il ekspedisiya oziinün yeddinci tədqiqat movsümünə başlayır və mən də ilk dəfə olaraq bu tədqiqatlarda iştirak edirəm. Bir qayda olaraq hər bir yeni ekspedısiya arxeoloq üçün onu naməlum sirli bir aləmə aparan yol deməkdir. Yeni yol isə həmişə arzu və istəklər, həyəcan doğurur. Yuxu kipriklərimdən, gözlərimdən uzaq düşüb. Düşünürəm, yeni yolda addımlarım necə olacaqdır? Bu yolda hansı izləri tapacağam?
19 sentyabr 1959-cu il Bakı şəhəri.
Bütıin torpaqlar, yerlər miskin və acizdir sənin qarşmda, eydüz!..
Sə'di
Bu yuxudurmu? Mən Mil düzündəyəm. Yeni ekspedisiyanın tərkibində bu ge-niş düzdə arxeoloji tədqiqatlar aparacağam, onun tarixi yadigarları ilə təmasda olaca-ğam. Tədqiqatlarm rəhbəri tanınmış arxeoloq-alim Aleksandr Aleksandroviç lyes-sendir. O, SSRİ Elmlər Akademiyası Arxeologiya institutu Leninqrad bölməsinin şo-bə müdiridir və artıq bir neçə ildir ki, Mil düzündə başlanan yeni arxeoloji tədqiqat-lara rəhbərlik edir. Ekspedisiyamızm tərkibi Azərbaycan SSR Elmlər Akademiya-smın və SSRl Elmlər Akademiyasınm əməkdaşlarından ibarətdir.
Mil düzünə mən ilk dəfədir ki, gəlirəm. Buna gorə də, bu düz haqqmda, onun ulu abidələri haqqında təsəvvürüm və bildiklərim yalnız ədəbiyyatla bağlıdır.
Bakıdan sübh çağı çıxdıq. Çadırlı iri yük maşınımız bir neçə saat tozlu yollarda silkələndikdən sonra bizi Mil dtizünə, burada olan arxeoloji bazamıza çatdırdı. Gün təzəcə yarı olmuşdu. Gün günorta yerinə qalxmış, şəfəqləri oda çevrilib ətrafa qar-sırdı. Göy buludsuz, şəffaf və aydın idi. Şəffaf səma altında Mil göz işlədikcə uzaq-lara uzanır, hardasa uzaqlarda üfüqlə qovuşaraq yoxa çıxırdı. Hər yan səssiz-səmirsiz

və cansız görünür, geniş düz tənhahq dünyasmı xatırladırdı. Artıq payız fəsli girsə də düzdə yalnız boz rənglər hökmranlıq edir, ürək sıxırdı.
Yaz-yay aylarını mən bütünlüklə axtanşlarda keçirmişdim. Göyəzənin zirvəsi-nə qalxmışdım, Didivanı görmüşdüm, Aveydağm al-qırmızı qayalıqlarmdakı sirli mağaralara girmişdim, Kürün sahilindəki Qarayazı meşəsini gəzmişdim. Göy-Gölün büllur güzgüsündə Kəpəzi görmüşdüm, Eynaltaxtm, Xaçbulağın rəngbərəng dağ çi-çəklərindən dəstə bağlamışdım. Elə bil rənglər dənizinə düşmüşdüm. Qırçın ləpələ-rin rəqsinə doyunca tamaşa etmiş, zümzüməsini, nəğməsini eşitmişdim. Bu gün isə mən belə gözoxşayan gözəlliklərdən uzaq, lakin sinəsi sirli-sözlü Mil düzünə gəlib çıxmışam.
Azdan-çoxdan tanış olduğum elmi ədəbiyyatdan bilirəm ki, Mildə insan həyatı çox qədim dövrlərdə başlamışdır. Ibtidai icma quruluşunun mis, tunc dövrlərində burada oturaq əkinçi-maldar tayfalara məxsus yüksək mədəniyyətlər təşəkkül tap-mış, tayfa əyyanları, ağsaqqalları və başçılan şərəfınə möhtəşəm qəbir abidələri ucaldümışdı. Orta əsrlərdə Mildə daha gur həyat olmuş, böyük şəhərlər salmmış, geniş arxlar çəkilmiş, Mil başdan-başa gülüstana çevrilmişdi. Neçə-neçə ölkələrdən, uzaq şəhərlərdən Milə dolu karvanlar gəlib-getmişdi. Milin göy qübbəsini xatırladan mavi kaşılı gümbəzləri, buludlara ucalan minarələri göz oxşayar, uzaq-uzaq ellərdən gələnləri heyran edərmiş. Lakin illər, əsrlər keçdikcə bütün bunlar zamanın amansız hökmü, dəhşətli müharibələrin qanlı əlilə əbədi olaraq yoxa çıxarılmışdı. Arxlar dağılmış, şəhərlər yerlə-yeksan olmuş, bağlar-bağçalar solmuş, xəzana dönmüşdü. Insan hənirtisi, nəfəsi kəsilən bu yerlər illər boyu bayquşların, ilanların və yırtıcı heyvanların sığınacağına çevrilmişdi. Mildə həyat ölmüş, torpağa qərq olmuşdu.
Indi biz bu düzdə keçmişin izlərini tapmahyıq, öyrənməliyik, canlandırmalıyıq. Qarşıda gərgin axtarışlar, tədqiqatlar vardır.
Ekspedisiyamız iki dəstədə tədqiqat aparacaqdır. Bizim dəstəmiz Üçtəpə adlı yerdə, möhtəşəm kurqanların birində iki il bundan əwəl başlanmış qazmtıları davam etdirəcəkdir. Ikinci dəstə isə əfsanəvi Örənqala-Beyləqan şəhəri xarabağıhnda 1953-cü ildən başlanan qazıntı işlərini genişləndirəcək, onun yeni sirlərin açacaqdır.
Qədim şəhər xarabalıqları bazamızm lap yaxınlığında yerləşir. Yüklərimizi, ekspedisiyamızm avadanlığını, ərzaq ehtiyatımızı yerbəyer edəndən və qalacağımız yeri sahmana salandan sonra mən qədim şəhərin xarabalıqlarma tələsdim. Baza-mızdan oraya torpaq yol uzanır. Bir neçə gün əvvəl yağmış yağış günəşlə ittifaqa girərək onu daşa çevirmişdi. Yol boz idi və hər iki tərəfdən gümüşü yovşan kolları ilə haşiyələnmişdi. Günəş artıq xeyli qərbə doğru əyilmiş, al-qırmızı don geyinərək öz qüdrətli şövqü ilə bayaqdan bəri ölü görünən Mili canlandırmışdı. Sərin meh xırçm yovşan kolları üzərində səssiz-səmirsiz sürünür, onların kəskin rayihəsini ətrafa yayır, düzə yeni nəfəs verirdi. Haradasa uzaqda qoyun-quzu mələşir, göyə tüstü ucalır, Milə təzəcə sağılmış süd qoxusu, təndirdən təzəcə çıxarılmış çörək ətri yayılırdı. GÖyün üzündən karvan-karvan iri və əlvan atlaz buludlar keçirdi. Ara bir onların ənginliklərində iri qanadh quşlar görünürdü. Onlar qanad çalır, süzür, yerə əcayib kölgələr sahrdılar. Mən torpaq yolla sakitcə qədim şəhərə, boz təpələrə dönmüş, əbədi ölmüş sirli bir şəhərə doğru addımlayırdım. Qısa görünən yol uzanır, qurtarmaq bilmirdi. Gözlənilmədən ayağımın altından boz rəngli balaca bir kərtən-

kələ qaçdı. Yolun kənarında ayaqları üstə qalxıb başmı mənə tərəf çevirdi, bir müd-dət məni maraqla seyr etdikdən sonra yoxa çıxdı.
Yolun sağ tərəfmdə kiçik bir golməçə gördüm. Onun üstündən şəffaf qanadlı, uzun quyruqlu mizanqullar uçuşur, birdən-birə suya şığıyır və yenidən yuxan qal-xırdılar. Gölməçənin ətrafı yamyaşılıydı. Buraya çatanda xışıltı, sonra isə şappıltı eşitdim. Əl boyda yastı və boz su tısbağaları məni görən kimi itələşə-itələşə suya atıldılar. Lakin maraq hissi onlara da yad deyildi. Çox keçmədən onlar başlarını lilli sudan çıxararaq diqqətlə məni müşahidə etməyə başladılar. Onların kiçik şahhğında əmin-amanlıqdı. Yaxmlıqdakı koldan şabalıdı rəngli kiçik bir yumaq sıçradı. Onun iri çəhrayı qulaqları, bir cüt şəvə muncuğuna bənzər qara gözləri, dalmca sürünən uzun quyruğu vardı. Canlı yumaq əvvəlcə duruxdu, təşvişlə yerində fırlandı. Lakin bu uzun çəkmədi, gözümü qırpmca  kolun aşağısında kölgə kimi görünən ovuqda yox oldu. Ovuğun qabağmda təzəcə qazılmış torpaq və alabəzək qədim saxsı qırığı vardı. Gülümsündüm və fikirləşdim ki, bu dünyada arxeoloqlar tək deyillər...
Yolumu davam etdirirdim. Gözümə hər yanda saxsı, bişmiş kərpic və daş qırıqlan dəyirdi. Bura artıq şəhər ərazisi, onun torpaq altmda qalmış divarları idi. Şəhərin özü Milin indiki səthindən xeyli yüksəkdə olan topa-topa təpələrdən ibarətdi. Düzbucaqh şəklində qırx hektara yaxm geniş bir sahəni əhatə edərək dörd tərəfdən uzun zolaq şəklində uzanan təpələrlə dövrələnmişdi. Bunlar şəhərin möhtəşəm qala divarlarmdan qalan yeganə nişanələrdi. Şəhər bu divarlar arasmda uyuyurdu. Onun küçələri, yaşayış evləri, saray və məbədləri - hamısı bu divarlar arasındaydı. Bilirdim ki, onların ümumi uzunluğu 2500 m-ə yaxındı. Bu divarlar vaxtilə dərin xəndəklərlə əhatə olımmuşdu. Duyulurdu ki, bu qədim şəhər dü-şünülmüş layihə üzrə salmmışdı. Cəhətlər dəqiq nəzərə almmış və bununla əlaqədar düzbucaqlı şəkildə olan bu şəhərin hər küncü müəyyən bir cəhətə yönəldilmişdi.

Əslində indi şəhər iki hissədən ibarətdir və hər hissə müəyyən bir dovrü əhatə
edir. Şərti olaraq B6-
yük Şəhər və Kiçik
Şəhər adlanan bu
hissələrin sərhədləri
aydm bilinir. Kiçik
Şəhər Böyük şəhərin
şərq küncünü tutur
və  da düzbucaqlı
şəklindədir. Dövr
etibarilə Kiçik Şəhər
Boyük Şəhərdən ca-
vandır. Mənbələrə
gorə Kiçik Şəhər
Topal Teymur tərə-
findən salmmışdır.

Şəhərin cənub-qərb tərəfmdən qədim Govurarx keçir. Vaxtilə  şəhəri su ilə təmin etmişdi. Şəhər artıq yoxdur, arx isə yenə də Arazın suyunu Milin dərinlik-lərinə axıdır. Bu yeni arxdır. tyirminci illərin axırlarmda çəkilmişdir. Lakin bu arx bir çox yerlərdə qədim arxın məcrası ilə axdığmdan əhali onu yenə də Govurarx adlandırır.
Boz təpələrin üstü ilə ehtiyatla addımlayırdım. Inana bilmirdim ki, bu boz tə-pələr altında vaxtilə bütün Şərqdə böyük şöhrət tapmış qədim və əfsanəvi Beyləqan şəhərinin xarabahqları yatır. Hər yanda qab qırıqları görünürdü, canlı rənglərlə bərq vuran saysız-hesabsız saxsı parçaları. Sanki kim isə Milin qısa ömürlü əlvan çi-çəklərini öz sehrli əlilə əlvan saxsılara çevirmiş, qədim şəhərin üzərinə səpələmiş-di... Inana bilmirdim ki, bu bəzəkli saxsı parçaları əsrlərin izidir, nişanəsidir. Ağır addımlar və ürək ağnsı ilə qədim şəhərdən ayrılırdım.
Günəş al-qırmızı alova dönərək qürub edir, əbədi uyuyan şəhərin üzərinə matəm örtüyü sahrdı. Qəlbimdə qəribə hisslər, duyğular oyanır, acı düşüncələr bey-nimə hakim kəsilərək varlığımı sarsıdırdı. Al-qırmızı örtük altında böyük bir şəhər uyuyurdu, həyəcan doğururdu, düşündürürdü.
tllər, əsrlər boyu burada insanlar yaşamış, sevib-sevilmişdilər. Sevmişdilər, nifrət etmişdilər, sevinmişdilər, kədərlənmişdilər. Allahlara dua etmişdilər, onlardan nicat, mərhəmət gözləmişdilər. Yaşayıb-yaratmışdılar. Küçələr, məhəllələr salmış-dılar, məbədlər, saraylar tikmişdilər. Mis döymüşdülər, kürələrə od vurub saxsı bişirmişdilər. Öz insanlıq ləyaqətlərini qoruyaraq ədalətsizliyə, zorakılığa və istis-mara qarşı çıxmışdılar, üsyan etmişdilər, talançı yadellilərə sinə gərmişdilər, ölümə göz yummuşdular. Bəlkə də elə buna görə bir çox yadelli tarixçi və səyyahlar bu şəhərin adını hələ  vaxtlar böyük hörmət və ehtiramla çəkmişdilər.
Qədim Beyləqan şəhəri... Neçə-neçə tarixi hadisələrin şahidi olmuşdu bu ulu şəhər. Sasanilərin hökmranlığı, zorakılığını görmüşdü, o. Əli qanlı, qılınclı ərəblərə qarşı çıxmışdı o, Babəkdən nicat gözləmişdi o, böyük sərkərdənin ayaqları altına çiçək səpmişdi o. Bəs dənizlər arxasından dəhşətli sel kimi gələn monqollar? Onlar bu yerlərdə özlərinə əmin-amanlıq tapa bilmişdilərmi? Öz gödək ayaqlı yorğa at-larma bu yerlərdə dinclik verə bilmişdilərmi? Məgər, bəlli deyilmi, beyləqanlılar uşaqdan böyüyə kimi necə böyük bir igidliklə qəsbkarlara müqavimət göstərmiş-dilər, ölümü köləlikdən üstün tutaraq, özlərini dəhşətli işgəncə və iztitraba fəda etmişdilər, qurban vermişdilər. Bəlkə də qədim tarixçi məhz Beyləqanın həmin dəhşətini gördükdə böyük hüzn və kədərlə bu sözləri yazmışdı: "Ah, kaş ki, anam məni heç bir zaman dünyaya gətirməyəydi. Kaş ki, bunları görmədən öləydim..."
Şəhərlər də insanlar kimidir. Onların da öz həyat yolu, öz taleyi, enişi və yoxuşu vardır, silinməz izləri vardır. Elə izləri ki, illər, əsrlər onları itirə bilmir. tzlər qalır, əbədi yaşayır.
Qüdrət Ismayılzadə 20 sentyabr 1959-cu il Jdanov rayonu, Kəbirli kəndi.
